
Naemjsij

Gou youq ndawsingz nanz lo, ndokgoet cungj

soeng liux, youq ndaw bya seuqcengh neix, sawj
daengx ndang gou rengzrwdrwd. Gij rumz singjsien
haenx, lumj lwgfwngz dahsien nei, roi aen ndang
gou, rumh diuznyinz daengx ndang gou, hawj
daengx ndang gou cungj seuqcengh liux, sikhaek
cingsaenzgvaekgvaek, mizrengz raixcaix. Baenz baiz
baenz baiz. baenz cuj baenz cuj. baenz aen baenz
vehdat,

saenzgeiz dangqmaz. Gwnz dat, gij vehdat gvaq cien

aen yienghsiengq lumj duzbaed nei
bi haenx yienznaeuz ngaiz rumz ci fwn dwk, gij
hoengzoq gwnz ndang de, lumjbaenz gij dijbauj

daengngoenz ronghndwen yaenq roengzdaeuj nei,

youq ndaw byaheu raemxloeg. laj nditndat
ronghlwenq.  Vehdat  Byaraiz  caeuq vehdat
Byacuhsanh, Byalungzyazsanh, Byadazningsanh,
caemrwg bingzbaiz dwk gapbaenz aen doih

hungmbwk he, lumjbaenz cingq caj rumzcin heuh,
raemxhah hemq. Gou naemj, danghnaeuz bouxveh
cawzdoeng daeuj gizneix, itdingh ndaej youq gwnz
ndang Vehdat Byaraiz, veh gij hoenz lizsij bien—
gyaiq baihsaenamz, gij cingsaenz minzcuz Loegvet
okdaeu;j.

Mbanjcoj vehdat dwg Cungguek. Cigdaengz
ngoenzneix, Cungguek lijdwg aen guekgya gwnz
seiqgyaiq miz vehdat ceiq lai he, miz 18 aen
swngjgih 100 lai aen yienh(cin) fatyienh vehdat,
gizriz vehdat miz geij bak aen, miz baenz geijcib
fanh fuk veh. Dangqnaj, gij vehdat Datciengginh
Gyanghsuh Lenzyinzgang] caeuq vetdat Yinhsanh
Neimungzguj youq Cungguek fatyienh ceiq caeux,
daihgaiq youq Sinhsizgi seizdaih, liz seizneix gaenq
fanh bi
Mingzcauz Cinghcauz cij fatyienh. Vehdat Byaraiz

baedauq. Miz mbangj vetdat daengz
dwg vehdat cojgeq ndaw guek rog guek gveihmoz
ceiq hung ndawde aen he, hix dwg giz vehdat aendog
ceiq hung. neiyungz ceiq lai, henhoh ceiq ndei

dangqnaj guek raeuz fatyienh haenx.

Byaraiz

Yawjngonz Vehdat Byaraiz, gou raen baenz
cien baenz fanh duzbaed gyaeundei. Dan Vehdat
Byaraiz Ningzmingz giz he, couh miz 1800 lai fuk
doz, ndaw veh dingzlai veh bouxvunz, lij miz
gyongdoengz,  cungdoengz, midgiemq  daengj
doenghyiengh caeuq duzmax.duzma. duzroeg daengj
doenghduz. Ndawde bouxvunz ceiq sang haenx miz
sam mij, ceiq nyaeq ngamq miz cik he. Gij vunz
haenx cungj dwg aj ga gongzyongq. yaengx song
fwngz roxnaeuz ut song ga.song gen lumjbaenz cengj
ruz nei. Moix cuj veh, miz bouxvunz hungsang he
youq cungqgyang, hwet raek midgiemq, henznden
miz gyongdoengz, duzmax caeuq duzma daengj.
Gyoengqde cungj dwg ciuq gij eigsei gwnz mbwn
daeuj deu, lwnhgangj ¢ij sach vunz geqlaux Loeg—
vet. Aen luenz cungqgyang hai va haenx, lumj
daengngoenz ronghndwen, lumj gyongdoengz nei,
lengjliklik; hwet
giemqdoengz, gij saekheu de lumj rox lae nei,

gwnz venj  haenx, lumj
ronghmigmig; aen cung gokyiengz haenx, couh lumj
bouxsaefouh mwh Dunghhan yunghsim deu nei------
“Song hamq Byaraiz Dahmingzgyangh, gwnz dat
bakciengh miz dozsiengq; bouxvunz doihduz rox
doenghyiengh, cungj dwg dozgyaeu riuz lajbiengz.”
Vehdat Byaraiz baenzlai doz baenzlai vunz baenzlai
yienghsiengq, lwnh cungj lwnh mbouj baenz, sij hix
sij mbouj ndei.

Gou gyaeuj sijsaeq yawj, gij
yienghsiengq bouxvunz. doenghduz. doenghyiengh

ngiengx

haenx, cungj lumj aen daengngoenz hwngq nei.
Baenz aen baenz aen dozsiengq lingzvued haenx,
couh dwg gij sengmingh singjsien vunz Loegvet,
gyoengqde beij gyoengq vuengzdaeq yakrwix gwnz
lizsij haenx caeuq bouxguen mboujguenj lwgminz
dai lix haenx yaek gaugviq gvaq cib boix bak boix;
beij bouxhak daiq bing gaj vunz ciengj deihnamh
gwnz lizsij haenx lij ak gvaq cien boix fanh boix; beij
bouxyaem ceng mingz dued leih, doxngaeu doxnget
haenx lij dwggyaez fanh boix ik boix!

Vehdat Byaraiz, dwg bouxcoj Loegvet sij
saenq louz hawj vunzraeuz, hix dwg lizsij soengq
dijbauj hawj seiqgyaiq. Vehdat Byaraiz caeuq
Guengjsae gaxgonq doxmaij, seizneix doxgyaez,
baelaeng doxiek. Gwnz mbwn aeu Vehdat Byaraiz
saenzgeiz neix louz youq Guengjsae, dwg gij
fukfaenh

gyaeulengj Vehdat Byaraiz cuengq youq ndaw bya

vunz Guengjsae. Lizsij aeu dujva
henz raemx Guengjsae, dwg gij fukheiq Guengjsae.
Vehdat Byairaiz, hix caemrwg gvaq, doeknaiq gvaq.
2016 nienz 7 nyied 15 hauh banringz, youq aen hoih
daih seiqcib gaiq seiqgyaiq vyizcan] veijyenzvei
Lenzhozgoz Gyaugohvwnz Cujciz youq Dujwjgiz
Yihswhdanjbuwj gawjbanh haenx, Vehdat Byaraiz
Cojgyangh vwnzva gingjgvanh ndaej bingzbaenz
seiqgyaiq yizcanj,
mbouj miz gvaq, ndaw guek hix dwg baeznduj.

gijneix mboujdan Guengjsae

Vehdat Byaraiz saenzgeiz cikcomz gij magqmuengh
vunz Guengjsae. Seizneix gyoengqvunz cungj aeueiq
lizsij, yawjnaek vwnzva. gingqcungh cingsaenz
vwnzmingz, Vehdat Byaraiz ngamq ndei youq

. b . .
bien’ gyaiq saenamz guek raeuz, gou naemj,

mboujdan vunz Guengjsae, vunz Cungguek hix
itdingh insik Vehdat Byaraiz dujva gyaeu lizsij.
dijbauj yisuz yungh lwedgau veh. raemxndok raiz

neix.

